
Media dan proses pilihanraya berkait rapat. Media elektronik dan media cetak
mempunyai peranan dan implikasi tertentu dalam proses demokrasi. terutama
dari segi membawa berita dan informasi mengenai calon-calon dan parti yang
bertanding serta isu-isu yang hangat diperbahaskan bersempena dengan

pilihanraya umum.

Pada pilihanraya umum kali ini (2008) yang telah berlangsung pada 8 Mac, para
pengundi yang berjumlah hampir 11 juta, boleh menyemak status pengundi
masing-masing melalui perkhidmatan sistem pesanan ringkas atau SMS selain
daripada melayari laman web SPR. Pilihanraya kali ini begitu rancak kerana
parti  pemerintah iaitu Barisan Nasional (BN) menghadapi  parti-parti
pembangkang yang bergabung di bawah panji sekutu yang dikenali sebagai
Pakatan Rakyat (PR). Selepas hari penamaan calon (25 Mac), BN berhadapan
dengan PR dengan susunan satu lawan satu di hampir kesemua kerusi-kerusi

Parlimen dan DUN yang ditandingi.

Pilihanraya Umun yang ke-12 ini juga telah menyaksikan pengemblengan
Internet terutama oleh parti-parti pembangkang untuk menyampaikan mesej
kepada para pengundi sekaligus cuba memikat perhatian dan sokongan mereka.
Laman-laman blog wujud sebgai wadah yang berlainan atau media alternatif
kepada kandungan yang lazimnya disiarkan oleh media arus perdana.
Persoalannya: Sejauhmanakah Internet, khususnya laman-laman blog ini, telah
berupaya mempengaruhi keputusan para pengundi untuk memilih parti dan/atau
calon yang telah bertanding dalam pilihanraya umum 20087



Kajian ini juga telah membuat perbandingan tentang kekuatan pengaruh Internet
semasa pilihanraya umum 1999 dan juga semasa pilihanraya umum yang telah
berlangsung pada Mac 21, 2004. Persoalan apakah media baru ini akan terus
memainkan peranan sebagai media alternatif yang akan menyebelahi
pembangkang pada pilihanraya yang akan datang turut diberi perhatian. Analisis
melalui  frequency distribution, t-test ANOVA dan Spearman’s rho rank
correlation dari Statistical Package for Social Sciences (SPSS) versi 16.0 telah
digunakan untuk mengetahui sejauhmana tahap hubungkait wujud di antara
beberapa buah angkubah yang “crucial”. Laporan kajian diakhiri dengan
rumusan dan saranan dari aspek memahami fenomena teknologi media baru

dalam konteks komunikasi politik dan implikasinya untuk masa hadapan.

Pengenalan dan Latarbelakang

1.0 Pengenalan

Pilihanraya adalah satu manifestasi kepada amalan demokrasi secara praktikel.
Walaupun pilihanraya hanya sebahagian kecil daripada intipati demokrasi,
namun pelaksanaannya memberi signifikan yang penting dalam amalan
demokrasi kerana rakyat diberi hak dan kuasa untuk memilih pemimpin mereka

secara bebas.

Sejak tahun 1957, corak pemerintahan di Malaysia mengamalkan sistem
demokrasi berparlimen dan Raja Berpelembagaan (constituional mornarcy).
Salah satu ciri demokrasi berparlimen ialah pembahagian kuasa pentadbiran
kepada tiga badan iaitu perundangan, kehakiman dan eksekutif. Kuasa eksekutif
ditetapkan oleh kabinet yang di pimpin oleh Perdana Menteri melalui proses
pilihanraya umum dan pengundian di peringkat parti, khususnya Parti
Kebangsaan Melayu Bersatu atau UMNO (United Malay National Organisation)

yang menerajui komponen parti-parti anggota Barisan Nasional.

Bermula dari pilihanraya umum yang pertama 1955, Malaysia terus mengekalkan
sistem politik pelbagai parti yang mana parti politik yang memperoleh maijoriti
kerusi di Parlimen (Dewan Rakyat) atau Dewan Undangan Negeri boleh
menubuhkan Kerajaan Persekutuan atau Negeri. Sistem yang digunakan di
Malaysia berasaskan 'First-Past-The-Post-System'. Ini bermakna calon-calon
yang memperoleh majoriti akan diisytihar pemenang di bahagian pilihan raya
yang berkenaan. Hanya kemenangan dua pertiga atau “simple majority”
daripada kerusi-kerusi yang dipertandingkan mencukupi untuk memberi laluan

yang kukuh kepada sesuatu parti untuk membentuk kerajaan yang akan





